
Suite Gavotte 2/2 - Tons doubles

Traditionnel breton

Paroles

Pa oan en oad a seitek vloaz e komansas an dud
Digant o zeod milliget - da rein din-me gwall-vrud

Homañ zo ur plac'h penn-skañv a lavaras unan
Mont a ra war-lerc'h an holl - un tammig emañ friand

Gwelet a rit anezhi e-barz pep asamble
Hag a vez atav en tentl - pe blañch an ostaleri

Asambles gant an holl dud ar re vras ha bihan
Koulz ar paour hag ar pinvik - o tispign he zamm arc'hant

O na pa vez deuet an eur na da zistreiñ d'ar gêr
O Mari ar plac'h friand - a gava berr hec'h amzer

Gortozet eme Mari an amzer a zo brav
'Benn un eur pe div amañ - ne vo nemet noz atav

Kar homañ a zo heñvel dimeus al lapous kaouenn
Ha ne gara ket bale - keit ha vez sklêrijenn

Gant Mari ar plac'h friand 'c'hoarveza menestra
'Vez ret de'i gortoz an noz - 'vit monet da lapousa

Mari ar plac'h friand - Suite Gavotte 2/2 - Tons doubles

